
падение, нача велми скорбети и ужасатися, виде своее59 тотарские60 силы 
множество побито. И нача воевати Рязанскую землю. И повеле3 бити 
и сетчи без милости, град Пронеск61 и Белград, Ижиславец до основа
ния раззорити6 и вси людие побити без милости, яко некая страшная 
молния пожигающи и попаляющи. И течаше кровь христианская,62 яко 
река силная. Сия вся богу попустившу грех ради наших. Царь же Батый 
поиде ко граду Резани, и обступиша93 град рязанский. И начаша битися 
неотступно от града пять дней. И Батыево воинство пременяшеся, а гра-
жене84 непременно бьющеся, и многих гражан побита, а иных уязвища,65 

а инии от великих трудов изнемогоша. А в шестый день рано приидоша 
погании ко граду Рязани: овии со огни, а инии с топоры, инии от ниских 
стран приидоша со тмочисленнымив лестницами, и взяша град Рязань 
лета 6745-го году месяца декабря в 21 день. И пожгоша весь град, 
и приидоша в церковь пресвятые богородицы и великую княиню66 Агре-
пену67 Розтиславнуг матерь великаго князя со снохами и со протчими 
княинями,68 и епископа, и весь священнический чин в соборной церкви69 

мечи иссекоша.70 И71 церкви божий до основания раззориша. А инии 
мнози от оружия падоша. Во граде многих людей и детей мечи иссекоша, 
а иных иереов и чернецов и черниц в реце потопиша, до останка72 всех 
иссекоша,73 и весь град пожгоша. И все узорочье резанское и богатство 
сродник их киевское и чернеговское74 взяша, а храмы божия раззориша. 
И во святых олтарех многи крови пролиша, а иных в полон поимаша. 
И бе ужасно видети, и жалостно зрети. Кто бо не восплачет, видевши 
такову погибель християном. Кровь бод яко реки течаху. И75 не остася 
во граде ни един человек в живых, но вси равно умроша и едину чашу 
смертную пиша. Несть бо ни стонания ни плача: ни отец, ни матерь 
о чадех, ни чада о отцех и о матерех своих, ни брат о брате, ни о сестрах. 
Вси бо равно умроша и вси вкупе мертвы лежаху. Сия вся наведе бог 
грех ради наших. Безбожный же царь Батый, видя велия пролития хри-
стиянския крови, разгореся и огорчися зело и поиде на Суздаль и на Вла-
димер, и ярясь и хвалясь Рускую76 землю попленити и церкви разрушити, 
и грады до основания раззорити. 

И некий от вельмож резанских именем Еупатей Коловрат77 в то78 

время был79 в Чернегове со князем Ингором Ингоровичем у князя 
Михаила Всеволодича Черниговского,80 услыша, что царь Батый идет 
на Рускую81 землю в82 Резанское государьство. И поиде Еупатий из Чер-

а В рук.: повелело. 
В рук. за этим зачеркнуто: до основания. 

в В рук.: твочисленными. 
г В рук. имя Агрепены Розстиславны написано поверх зачеркнутого Еупраксею. 
д В рук. вставка: яристиянская. 

^своея. 60татарския. 61Пронск. 62християнская. 63объатупиша. 64гражане. б^узявиша. Мкня-
иню. в^Агрипину. 68княгинями. Церкви божия. 70иэсекоша. ^нет. 75остранка. 
73изсекоша. '^черниговское, ^нет, 76Русскую, ^~^ашцбка: кто. 79бысть, ^Черниго-
вскаго. 81Русскук>, 82нет. 


